
365. அற்றவர் என்பார் அவாஅற்றார் மற்றையார்
அற்றாக அற்றது இலர்.
அவா அற்றவர்களே பற்றற்றவர்கள் ஆவார்கள். மற்றவர்கள் முற்றாகப் பற்றற்றவர்கள் ஆகார்.
முழுதாக யாதொன்றின் கண்ணும் பற்று இல்லாதவர்களே அவா அற்றவர்கள் ஆவர். யாதானும் ஒன்றில் மட்டும் பற்றுவைத்து மற்றவற்றில் அவா இன்றி இருப்பினும் அது பற்றற்றதாகாது.ஒன்றன்மீது உள்ள அவா கூட வாழ்க்கை முழுதையும் கெடுத்து விடும்.ஓர் ஓடத்தைக் கவிழ்க்க ஓர் ஒட்டையே போதுமே. இன்றைய இந்து சமயத் துறவிகளின் வாழ்க்கையை எண்ணி உண்மை உணர்க. 365.
366. அஞ்சுவது ஒரும் அறனே ஒருவனை
வஞ்சிப்பது ஒரும் அவா.
அறமே அஞ்சத் தக்கது. ஒருவனை வஞ்சிப்பது அவனுடைய ஆசையே. அறம் மேற்கொள்ளப்பெற்றவாறு ஒழுகத் தவறினால் அந்த அறமே தீமையைச் செய்யும். ஆதலின் அறம் நோக்கியல்லவாயினும் தீமை கருதியாவது அஞ்சி அறத்தினை மேற்கொள்க என்றது. அவாவை அஞ்சிக் காப்பதே துறவறம் என்றும் கூறுவர். இக்கருத்து பிழையன்று ஆயினும் சிறப்புடைய பொருளன்று. அதாவது அறநெறி பிழைத்தலை அஞ்சி ஒழுகுதல் மூலம் ஆசைகளை அகற்றுதல் எளிது. வஞ்சித்தல்-நன்மை செய்தல் போலக் காட்டி தீமை செய்தல் ஆகும்.உலகின் ஆசையுறு பொருள்கள் அனைத்தும் தற்சார்பான நயப்புத் தரும் இயல்பின என்பது படிப்பினை.366
367. அவாவினை ஆற்ற அறுப்பின் தவாவினை
தான்வேண்டு மாற்றான் வரும்.
ஒருவன் தனது ஆசைகளை முற்றாகக் கெடுக்க வல்லானாயின் அவன் கெடாமல் நின்று வாழ்தலுக்குரிய செயல்கள் தாம் விரும்பியவாறே வந்தடையும் . 367.
368. அவாஇல்லார்க்கு இல்லாகும் துன்பம்.அஃது உண்டேல்
தவாஅது மேன்மேல் வரும்.
ஆசைகள் இல்லாதவர்க்குத் துன்பங்கள் இல்லை.ஆசை க்கமானால் துன்பம் டயீடின்றித் தொடர்ந்து மேன்மேல் வரும். ருககு து &
ஆசைப்படுவதொன்றைப் பெறாமையையே உயிர் துன்பமாகத்
தவத்திரு குன்றக்குடி அடிகளார் உரை 107

		 இப்பக்கம் கடைசியாக 9 ஆகத்து 2018, 20:52 மணிக்குத் தொகுக்கப்பட்டது.

